Мекеме атауы:   №2 ЖОББМ
Аты жөні:           Мұхтарова Марина Набиқызы
Лауазымы:         технология пән мұғалімі
Жұмысы өтілі:   27 жыл.

Тақырыбы:       «Бутерброд дайындау»
Сынып:              5 сынып
Сабақтың тақырыбы: Бутерброд дайындау
Дайындаған:

технология пән мұғалімі 
Мухтарова Марина Набиқызы
Павлодар қаласы №2 ЖОББМ

Ашық сабақ

Сынып: 5
Сабақтың мақсаты:
білімділік мақсаты - бутерброд дайындау мен безендіру технологиясымен таныстыру;
дамытушылық мақсаты — алған білімін іс жүзінде қолдануды, тамақты безендіруге үйрету;
тәрбиелік мақсаты - тамаққа, азық-түлікке жауапкершілікпен қарауға, ұжым арасында этикетті сақтауға, тәртіппен еңбек етуге тәрбиелеу.
Мамандыққа бағыттауда аспаз мамандығы туралы білімін көтеру.
Оқыту әдісі: көрнекілікпен түсіндіру, сарамандық әдіспен алған білімді бекіту, нұсқау және сарамандық жұмыс.
Сабақтың типі: аралас сабақ.
Пәнаралық байланыс: әдебиет, дүние тану - нан адам тіршілігінің негізі.
Дидактикалық көрнекі: электрондық тақта, моноблок, жұмыс дәптері, «Бутерброд түрлері» презентациясы, «Таңертеңгі астың дастарқанын әзірлеу» плакаты.
Құралдар мен жабдықтар: электрондық тақта, моноблок, көкөністер үшін тақтайшалар мен пышақтар, азық-түліктерге арналған тарелкелер.

Азық-түліктер: нан, шұжық, ірімшік, пісірілген жұмыртқа, қызанақ, қияр, аскөк.
Сабактың барысы.
1. Ұйымдастыру кезеңі (2 мин)
-оқушыларды түгендеу;
-оқушылардың сабаққа дайындығын тексеру;
-технологиялық нұсқау картаны оқушыларға тарату;
-сабақ жоспарымен оқушыларды таныстыру.
2. Білім дағдыларын тексеру (5 мин).
Өткен сабақты сұрақ-жауап арқылы қайталау.
Әңгімелесуге арналған сұрақтар:
1. Тамақтану мәдениеті дегеніміз не? 
2. Адам организіміне қандай тағамдық заттар қажет? 
3. Ас үйінің қауіпсіздік ережелері қандай? 
4. «Ас - адамның арқауы» дегенді қалай түсінесіңдер?
Үй тапсырмасын сурау (нан туралы мақал-мәтелдерді дәптерге жазып алу):
5. Нан туралы қаңдай мақал-мәтелдерді білесіңдер? 
3. Жаңа сабақ. Презентация(10 мин). 
Мұғалім: «Ас атасы - нан» деп нанды жоғары бағалаймыз. Нан өнімдерің бір түрі бутерброд. 
Бутерброд дайындау көп уақытты алмайды, үйде, жолсапарда жүргенде тамақтануға ыңғайлы. Бутерброд дайындауда көбіне бидай нанын пайдаланады. Кейде бутербродты печеньеден де дайындайды. Бутерброд әр түрлі пішімде бола береді: төртбұрышты, дөңгелек, үшбұрышты. Дайындау технологиясы жағынан бутербродтар суық және ыстық болып бөлінеді және бетіне, ішіне салынатын тағамдарына қарай жабық, ашық, араласқан түрімен ерекшеленеді. Дайындау барысында қолданылатын тағамдар түріне қарай бутербродтар: етпен, балықпен, көкөніспен, сүт тағамдарымен дайындалған бутербродтар деп және тәтті бутербродтар деп бөлінеді.
Ашық бутербродтар қарапайым және күрделі болады. Қарапайым бутербродтар бір тамақтың түрінен дайындалады, мысалы, ақ нанды 1 см (30-40 г) қалыңдықта кесіп бетіне май, шұжық, сыр қойып дайындайды.
Күрделі бутербродтар дәмі мен түрі жақсы үйлесетін бірнеше тамақтардан дайындалады. Жеңіл тамаққа арналған бутербродтар жолаушылардың, демалушылардың тамақтануына ыңғайлы. Оны ұсақ кесілген нанның бетіне май, шұжық, ірімшік, сыр, жұмыртқа, көкөністерді үйлестіріп, бірнеше қабаттап дайындайды немесе бүтін бөлке нанның арасына салып дайындайды. Жеміс-жидекпен, түрлі тосаппен тәтті етіп те бутербродтар жасауға болады. 
Техникалық қауіпсіздік ережелер және санитарлық-гигиеналык талаптарды еске түсірейек.
1. Тамақ дайындағанда жеке гигиена, санитария талаптарын және техника қауіпсіздігінің қандай ережесін сақтау қажет?
2. Бұл ереже мен талапты орындамағанда қандай жағдай орын алуы мүмкін?
Енді балалар, көршілеріңмен бірігіп ашық және жабық бутербродтарының дайындайық.
4. Сарамандық жұмыс (22 мин). 
Технологиялық карта бойынша бутерброд дайындау. 
1. Нанды турау (қалындығы 0,8-1 см).

2. Сүрленіп пісірілген шұжықты турау (қалындығы 0,3-0,5 см).
3. Ірімшікті турау (қалындығы 0,2-0,3 см).  

4. Жұмыртқаны турау. (тілімдеп)

5. Қызанақты, қиярды турау (тілімдеп)

6. Аскөк (ұсақтап)

Жұмыстың орындалу реті:

1. Жабық бутерброд. Нанның қыртысын кесіп алу. Бірнеше қабатқа турау, нанның бір жағына май жағып, ірімшік салу, үстін нанмен жабу. Дайындалған үлкен бутербродты ұзындығы 7-8см, ені 5-6см етіп, кішкене бутербродқа турау.

2. Күрделі бутерброд. Май жағылған нанға бір тілім шұжық, бір бөлек жұмыртқа, бір тілім қияр салып аскөкпен әсемдеу. 
3. Бутерброд дайындалып болған соң «Таңертеңгі астың дастарқанын әзірлеу» плакатының көмегімен топтың бір адамға дастарқан әзірлеу тапсырылады. 

Мұғалім тарапынан сарамандық жұмыс барысында техникалық қауіпсіздік ережесінің, санитарлық-гигиеналық талаптардың сақталуы, еңбек тәртібі бақылайды.
Дастархан жасау мәзірін сақтау (сұрақ арқылы тексеру): 
-Дастарқанды әзірлегенде қандай талаптар ескерілу қажет? (Санитарлық-гигиеналық талап ескерілу керек.)
-Әр адамға қанша, қандай ыдыстар беріледі? (Дастарқанға әр адамға жеке тәрелка, ас қасық, шанышқы, пышақ қойылады).
-Қасық пен шанышқы тәрелканың қай жағына қойылады? (Тәрелканың оң жағына, дөңес жағы төмен қаратылып қойылады).
5. Дегустация өткізу.
6. Жұмыс орнын жинастыру.
5. Рефлексия (2 мин):

1. Бутербродтардың қандай түрлерін білесің?

2. Жабық бутербродтың жасалу жолын түсіндір?

3. Күрделі бутербродпен басытқы бутербродтың айырмашылығы неде?

Қорытынды (3 мин). Оқушылар дайындаған бутербродтардың дәмін және түрін өз-ара біб-бірін бағалайды.
6. Үйге тапсырма (1 мин): демалыс күні үлкендердің көмегімен өз бетінше бутерброд дайындау, олардың пікірін дәптерге жазу.
